
Y Gwir Anrh. Elin Jones AS
Y Llywydd
Cadeirydd y Pwyllgor Busnes

22 Chwefror 2023

Annwyl Lywydd

Adroddiad ar Femoranda Cydsyniad Deddfwriaethol Llywodraeth Cymru ar Fil Cyfraith yr UE a
Ddargedwir (Dirymu a Diwygio)

Cafodd ein hadroddiad ar Femoranda Cydsyniad Deddfwriaethol Llywodraeth Cymru ar Fil Cyfraith yr
UE a Ddargedwir (Dirymu a Diwygio) ei osod heddiw. Rwyf wedi amgau copi o'r adroddiad hwn er
gwybodaeth i chi.

Hoffwn dynnu eich sylw'n benodol at argymhellion 5 a 14 o'r adroddiad, a nodir isod:

Argymhelliad 5. Os bydd y dyddiad machlud ar 23 Mehefin 2026 yn parhau yn y Bil, dylai'r Pwyllgor
Busnes, wrth baratoi ar gyfer y Seithfed Senedd, sicrhau bod ei olynydd yn ymwybodol y bydd angen
rhoi blaenoriaeth i sefydlu pwyllgor priodol ar fyrder, fel bod modd ystyried rheoliadau a wneir cyn 'y
dyddiad machlud hwnnw. Ymhellach, efallai y bydd angen cynnal Cyfarfodydd Llawn er mwyn i
Aelodau'r Seithfed Senedd newydd ystyried unrhyw reoliadau sy’'n ddarostyngedig i'r weithdrefn
gadarnhaol ddrafft, a phleidleisio yn eu cylch.

Argymbhelliad 14. Dylai'r Pwyllgor Busnes ystyried ar fyrder a ddylid ymestyn tymor yr hydref i 22
Rhagfyr 2023, er mwyn darparu ar gyfer cyfarfodydd ychwanegol o'r Pwyllgor hwn ac eisteddiadau
Cyfarfod Llawn ychwanegol a allai fod yn ofynnol ar gyfer ystyried rheoliadau sy'n deillio o'r Bil.

Edrychaf ymlaen at gael eich ymateb maes o law.

